
Ábhar: Plean gníomhaíochta an Aontais maidir leis an dúlra, le daoine agus leis 

- Conclúidí ón gComhairle (19 Meitheamh 2017) 

  

 

Gheobhaidh na toscaireachtaí san Iarscríbhinn na conclúidí ón gComhairle i ndáil le plean 

gníomhaíochta an Aontais maidir leis an dúlra, le daoine agus leis an ngeilleagar, a ghlac an 

Chomhairle ag an 3550ú cruinniú a bhí aici ar an 19 Meitheamh 2017. 

 

______________ 

IARSCRÍBHINN 

Plean gníomhaíochta an Aontais maidir leis an dúlra, le daoine agus leis an ngeilleagar 

- Conclúidí ón gComhairle - 

 

DÉANANN COMHAIRLE AN AONTAIS EORPAIGH AN MÉID SEO A LEANAS: 

 

AG MEABHRÚ DI Clár Oibre nua domhanda 2030 don Fhorbairt Inbhuanaithe arna ghlacadh ag 

Comhthionól Ginearálta na Náisiún Aontaithe agus an 70ú seisiún a bhí aige ar an 25 Meán 

Fómhair 2015 agus AG LEAGAN BÉIM ar chuspóirí lárnacha chlár oibre ginearálta gníomhaíochta 

comhshaoil an Aontais go dtí 2020 dar teideal 'Muid ag maireachtáil go maith, faoi shrianta ár 

bpláinéid' (an seachtú clár gníomhaíochta don chomhshaol — an 7ú CGC)1; 

 

AG MEABHRÚ DI na conclúidí uaithi an 16 Nollaig 2015 maidir leis an Athbhreithniú 

Meántéarmach ar Straitéis Bhithéagsúlachta an Aontais go dtí 20202; 

 

MEABHRAÍONN SÍ na conclúidí ón gComhairle maidir le tuarascáil speisialta uimh. 01/2017 ó 

Chúirt Iniúchóirí na hEorpa dar teideal 'Iarracht bhreise de dhíth chun líonra Natura 2000 a chur i 

bhfeidhm ionas go mbainfidh sé barr a chumais amach' 3; 

 

TUGANN SÍ DÁ hAIRE go bhfuil oidhreacht nádúrtha shaibhir ilchineálach ag an Eoraip cé go 

bhfuil limistéir áirithe san Eoraip i measc na limistéar is mó daonra ar domhan, agus gur cuid 

riachtanach shainiúil de chaipiteal nádúrtha, sóisialta, cultúrtha agus eacnamaíoch na hEorpa í an 

oidhreacht nádúrtha sin agus mar sin, nach mór í a chosaint, aire a thabhairt di agus í a chaomhnú ar 

leas an dúlra, na ndaoine agus an gheilleagair; 

 

                                                 
1 Cinneadh Uimh. 1386/2013/AE an 20 Samhain 2013. 
2 15389/15. 
3 9645/17. 

CUIREANN SÍ I dTREIS gur codanna bunriachtanacha den chosaint Eorpach ar an dúlra iad na 

treoracha dúlra4 agus go raibh ról ríthábhachtach acu go dtí seo maidir leis an gcuspóir sin a bhaint 

amach; agus ATHDHEARBHAÍONN an ról tábhachtach atá acu maidir le spriocanna 

Phlean Straitéiseach an Choinbhinsiúin maidir leis an Éagsúlacht Bhitheolaíoch (CBD) don 

Bhithéagsúlacht 2011-2020 a bhaint amach, spriocanna Bithéagsúlachta Aichi san áireamh, 

Clár Oibre 2030 don Fhorbairt Inbhuanaithe agus Comhaontú Pháras maidir leis an athrú aeráide; 

 

AITHNÍONN SÍ go bhfuil brú mór ar stádas caomhantais speiceas agus gnáthóg a chosnaítear faoi 

na treoracha dúlra go fóill in ainneoin na n-iarrachtaí atá á ndéanamh, mar gheall ar chleachtais 

neamh-inbhuanaithe sna hearnálacha eacnamaíocha amhail an talmhaíocht, an fhoraoiseacht, an 

t-iascach agus an bonneagar agus mar gheall ar thionchar an athraithe aeráide agus ar thionchar 

speiceas coimhthíoch ionrach; 

 

CUIREANN SÍ I dTREIS gurb é an tátal a bhaineadh as an measúnú cuimsitheach ar a dtugtar 'an 

tseiceáil oiriúnachta', a rinne an Coimisiún mar a gheall sé mar chuid dá thiomantas don rialáil níos 

fearr i gcomhairle leis na Ballstáit agus le raon leathan geallsealbhóirí, lena n-áirítear saoránaigh, go 

bhfuil na treoracha dúlra, ar bunchloch de bheartas bithéagsúlachta an Aontais i gcoitinne iad, go 

bhfuil siad oiriúnach dá bhfeidhm ach nach féidir a gcuspóirí ná barr a gcumais a bhaint amach ach 

trí fheabhas suntasach a chur ar an gcur chun feidhme5; 

 

TUGANN SÍ DÁ hAIRE gur aithníodh go raibh bearnaí tábhachtacha ann maidir le héifeachtacht 

agus éifeachtúlacht chur chun feidhme na dtreoracha dúlra nuair a rinneadh an tseiceáil oiriúnachta 

agus gur aithníodh go raibh gá le tuilleadh gníomhaíochta, lena n-áirítear a bheith ag obair i 

gcomhpháirt leis na pobail éagsúla leasmhara sna Ballstáit agus ar fud an Aontais chun torthaí 

praiticiúla a bhaint amach, feabhas a chur ar chomhtháthú na gcuspóirí dúlra le réimsí beartais eile, 

feabhas a chur ar eolas agus ar rochtain ar shonraí, forfheidhmiú a threisiú agus acmhainní breise a 

leithdháileadh; 

 

                                                 
4 Treoir 92/43/CEE maidir le gnáthóga nádúrtha agus fauna agus flora fiáine a chaomhnú (an 

Treoir maidir le Gnáthóga) — IO L 206, 22.7.1992, lch. 7 agus Treoir 2009/147/CE maidir le 
héin fhiáine a chaomhnú (an Treoir maidir le hÉin) — IO L 20, 26.1.2010, lch. 7. 

5 15671/16 - SWD(2016) 472 final (Doiciméad inmheánach oibre de chuid an Choimisiúin: 
Seiceáil oiriúnachta ar reachtaíocht an Aontais maidir leis an dúlra (an Treoir maidir le hÉin 
agus an Treoir maidir le Gnáthóga). 

AITHNÍONN SÍ gur léirigh an tseiceáil oiriúnachta go bhfeabhsaítear stádas na speiceas agus na 
ngnáthóg nuair a dhéantar gníomhaíocht spriocdhírithe ar scála dóthanach agus go dtarlaíonn sé 
uaireanta go gcuireann sí biseach suntasach ar stádas na speiceas agus na ngnáthóg ; 
 
CUIREANN SÍ I dTREIS go bhfuil dlúthbhaint ag oidhreacht nádúrtha na hEorpa le caighdeán 
maireachtála shaoránaigh na hEorpa agus le hearnálacha éagsúla de gheilleagar na hEorpa agus go 
gcuirtear deiseanna ar fáil don dúlra, do dhaoine agus don gheilleagar nuair a dhéantar infheistíocht 
i gcaomhnú an dúlra agus nuair a bhaintear úsáid inbhuanaithe as an dúlra; 
 
IS DÍOL SÁSAIMH DI gur bunaíodh 'Lá Eorpach Natura 2000' a cheiliúrfar ar an 21 Bealtaine 
gach bliain trí imeachtaí chun feasacht a chothú agus gníomhaíochtaí líonraithe a eagrú ar fud an 
Aontais; 
 
1. IS DÍOL SÁSAIMH DI an teachtaireacht ón gCoimisiún maidir le plean gníomhaíochta6 

d'fhonn feabhsú agus treisiú a dhéanamh ar chur chun feidhme na dtreoracha dúlra agus ar 
bhaint amach chuspóirí na dtreoracha chomh maith le comhsheasmhacht chuspóirí na 
dtreoracha le cuspóirí socheacnamaíocha a threisiú agus rannpháirtíocht le húdaráis náisiúnta, 
réigiúnacha agus áitiúla, geallsealbhóirí agus saoránaigh a chur ar bun; 

 
2. LEAGANN SÍ BÉIM ar a thábhachtaí agus atá sé cur le rannpháirtíocht na ngeallsealbhóirí ar 

an leibhéal náisiúnta, réigiúnach agus áitiúil, ó tharla go bhfuil gné láidre chríochach ag baint 
leis na treoracha dúlra; 

 
3. IS DÍOL SÁSAIMH DI an ról atá ag institiúidí an Aontais maidir leis an bplean 

gníomhaíochta a sheachadadh, ag Coiste na Réigiún go háirithe maidir le for-rochtain agus le 
húinéireacht a chothú ar an leibhéal réigiúnach agus ar an leibhéal áitiúil; 

 
4. Agus na ceanglais eacnamaíocha, shóisialta, chultúrtha agus réigiúnacha á gcur san áireamh, i 

gcomhréir leis an Treoir maidir le Gnáthóga, AITHNÍONN SÍ go bhféadfadh an plean 
gníomhaíochta cabhrú le feabhas a chur ar chur chun feidhme praiticiúil na dtreoracha dúlra 
agus le sprioc 2020 an Aontais a bhaint amach maidir le cailliúint na seirbhísí bithéagsúlachta 
agus éiceachórais a stopadh agus a aisiompú7, agus mar sin, go rachadh sé chun tairbhe do 
dhúlra, do mhuintir agus do gheilleagar na hEorpa; 

 

                                                 
6 8643/17 - COIM(2017) 198 final + ADD 1 - SWD (2017) 139 final. 
7 9658/11 - COIM(2011) 244 final. 

5. AITHNÍONN SÍ go bhfreagraíonn na ceithre réimse tosaíochta den phlean gníomhaíochta do 

thorthaí na seiceála oiriúnachta agus dá bhrí sin: 

 

Faoi Thosaíocht A: Eolas agus treoir a fheabhsú agus comhsheasmhacht le cuspóirí 

socheacnamaíocha i gcoitinne a áirithiú 

 

6. Gan baint de na cuspóirí agus na ceanglais maidir le caomhnú a leagtar amach sna treoracha 

dúlra, AITHNÍONN SÍ go gcabhraítear, le solúbthacht sna cuir chuige cur chun feidhme a 

chuireann cúinsí sonracha náisiúnta san áireamh, le coimhlintí agus le fadhbanna nach bhfuil 

aon ghá leo idir cosaint ar dhúlra agus gníomhaíochtaí socheacnamaíocha a laghdú agus 

deireadh a chur leo de réir a chéile, chomh maith le haghaidh a thabhairt ar na dúshláin 

phraiticiúla a eascraíonn as na hiarscríbhinní a ghabhann leis na treoracha a chur i bhfeidhm; 

 

7. Sa chomhthéacs sin, IS DÍOL SÁSAIMH DI go ndéanfaidh an Coimisiún, i ndlúthchomhar 

leis na Ballstáit, treoir agus eolas a nuashonrú, a fhorbairt agus a chur chun cinn go 

gníomhach i dteangacha oifigiúla uile an Aontais chun tacú le cur chun feidhme na dtreoracha 

dúlra, lena n-áirítear an treoirdhoiciméad maidir le rialacha cosanta speiceas agus pleananna 

gníomhaíochta speiceas a thabhairt chun dáta faoi 2018, agus é á áirithiú ag an am céanna 

aige go mbeidh comhsheasmhacht níos fearr ann idir cuspóirí socheacnamaíocha na hEorpa i 

gcoitinne agus an beartas dúlra agus teagmháil á déanamh aige le geallsealbhóirí, úsáideoirí 

talún agus úsáideoirí mara chun cuir chuige rannpháirtíochta níos cliste a fhiosrú; 

 

8. IS DÍOL SÁSAIMH DI an tionscnamh ón gCoimisiún chun treoir a fhorbairt maidir le 

seirbhísí éiceachórais a chomhtháthú leis an gcinnteoireacht, rud a bhféadfadh dea-thionchar a 

bheith aige ar fholláine an duine agus fás inbhuanaithe eacnamaíoch agus sóisialta a chothú; 

 

9. IS DÍOL SÁSAIMH DI an sásra tacaíochta a bhunóidh an Coimisiún chun cabhrú le húdaráis 

na mBallstát aghaidh a thabhairt ar na príomhdhúshláin a bhaineann le cur i bhfeidhm na 

gceanglas sin atá sna treoracha dúlra agus a bhaineann le ceadanna a dheonú, gan cur i 

bhfeidhm phrionsabal na coimhdeachta a chur i mbaol, agus MOLANN SÍ d'údaráis náisiúnta, 

réigiúnacha agus áitiúla an úsáid is mó is féidir a bhaint as an tacaíocht sin; 

10. AONTAÍONN SÍ go bhfuil ról ríthábhachtach ag eolas traidisiúnta, eolas praiticiúil agus 
eolas eolaíoch agus ag rochtain ar shonraí agus ar fhaisnéis maidir le héifeachtacht agus 
éifeachtúlacht na mbeart caomhnaithe agus, i ndeireadh na dála, na dtreoracha dúlra, agus gur 
gá go leanfadh na hiarrachtaí ar aghaidh ar gach leibhéal chun feabhas a chur ar na réimsí sin 
trí fhaireachán éifeachtach agus éifeachtúil agus tuairisciú iomchuí ó na húdaráis inniúla agus 
rochtain phoiblí ar líne ar eolas agus ar fhaisnéis atá riachtanach chun na treoracha dúlra a 
chur chun feidhme; 

 
Faoi Thosaíocht B: Úinéireacht pholaitiúil a chothú agus comhlíonadh a neartú 
 
11. Agus aird á tabhairt aici ar nádúr dinimiciúil na n-éiceachóras, AITHNÍONN SÍ gur 

eochairghníomhaíochtaí i dtreo cuspóirí na treorach a bhaint amach iad comhlánú agus 
bainistiú éifeachtach líonra Natura 2000 agus bunú agus cur chun feidhme na mbeart 
caomhnaithe a bhfuil leo gá maidir leis na láithreáin uile, agus faoi na Ballstáit go príomha atá 
sé an méid sin a dhéanamh, agus mar sin IARRANN SÍ ar na húdaráis náisiúnta, réigiúnacha 
agus áitiúla cur lena n-iarrachtaí sna réimsí sin; 

 
12. AITHNÍONN SÍ an gealltanas a thug an Coimisiún breis tacaíochta a thabhairt do na Ballstáit 

leis an gcuspóir sin a bhaint amach, agus aithníonn sí an ról lárnach atá ag feasacht na 
ngeallsealbhóirí agus comhar leis na geallsealbhóirí sa mhéid sin; sa chaoi seo, AITHNÍONN 
SÍ go bhfuil ról tairbhiúil ag ardáin na ngeallsealbhóirí chun dea-chleachtais agus réitigh 
phraiticiúla a chur chun cinn faoi na treoracha dúlra; 

 
13. CUIREANN SÍ I bhFIOS GO LÁIDIR gur gá úinéireacht pholaitiúil a chothú agus a 

chothabháil leis na treoracha dúlra a chur chun feidhme agus leis an gcomhlíonadh a neartú 
agus IS DÍOL SÁSAIMH DI go bhfuil an tacaíocht seo á tabhairt ag an gCoimisiún chun 
feabhas a chur ar na sineirgí idir treoracha, rialacháin, cláir agus beartais ábhartha eile an 
Aontais; 

 
14. IS DÍOL SÁSAIMH DI go bhfuil idirphlé deonach, déthaobhach ann idir an Coimisiún agus 

na Ballstáit faoi chuimsiú phróiseas nua an athbhreithnithe ar chur chun feidhme an bheartais 
comhshaoil, a bhfuil sé d'aidhm aige díriú ar fhadhbanna struchtúracha atá ann, freagairt do 
riachtanais gach Ballstáit agus léiriú a thabhairt ar na sonraí a chuir na Ballstáit sin isteach; 
MEASANN SÍ go gcomhlánaíonn an próiseas um athbhreithniú ar chur chun feidhme 
comhlíonadh an ábhair seo agus go bhfuil sé gan dochar don chomhlíonadh sin freisin; 

15. CUIREANN SÍ BÉIM AR an tábhacht atá ag baint leis an bplé fócasaithe ar leibhéal na 

bithgheografaíochta le taithí, saineolas agus réitigh a roinnt i dtaobh na ndúshlán struchtúrach 

agus na ndúshlán trasteorann atá ann, agus leis an bplé téamach ar feadh na réigiún 

bithgheografaíochta, agus ar an tábhacht a bhaineann le fothú acmhainní d'fhonn feabhas a 

chur ar chur chun feidhme agus taithí a fháil ar bhainistiú trasteorann speiceas; agus IS DÍOL 

SÁSAIMH DI treochláir a bheith á bhforbairt mar uirlis a d'fhéadfaí a úsáid don 

ghníomhaíocht chomhair i gcomhthéacs phróiseas bithgheografach Natura 2000; 

 

16. CUIREANN SÍ I dTREIS nach mór do na Ballstáit, má tá siad le feabhas a chur ar stádas 

caomhnaithe na speiceas agus na ngnáthóg cosanta, gníomhaíocht a dhéanamh as lámh a 

chéile, go mór mór i gcásanna áirithe ar nós nuair a bhíonn speicis imirceacha á mbreithniú, 

agus AITHNÍONN SÍ go bhféadfadh na pleananna gníomhaíochta do speicis agus do 

ghnáthóga a bheith iomchuí, i measc uirlisí eile, leis an sprioc sin a bhaint amach, agus 

TACAÍONN SÍ le forbairt agus cur chur feidhme na bpleananna sin i gcomhar leis na 

coinbhinsiúin agus comhaontuithe ábhartha idirnáisiúnta; 

 

Faoi Thosaíocht C: Infheistíocht i Natura 2000 a neartú agus feabhas a chur ar na sineirgí le 

hionstraimí maoiniúcháin an Aontais 

 

17. AITHNÍONN SÍ gur mór an chonstaic é an ganntanas maoiniúcháin, a thagann idir líonra 

Natura 2000 agus seachadadh iomlán na leasanna atá ann agus a bhaineann an bonn go mór ó 

chur chun feidhme éifeachtúil na dtreoracha dúlra, agus dá bhrí sin, CUIREANN SÍ I dTREIS 

gur gá a áirithiú go mbeidh maoiniú intuartha, leordhóthanach, rialta spriocdhírithe ón Aontas 

ann; sa chaoi seo, IARRANN SÍ ar an gCoimisiún machnamh a dhéanamh ar bhealaí chun 

cosaint an dúlra a chomhtháthú níos fearr i sásraí maoinithe an Aontais atá ann cheana; 

 

18. AITHNÍONN SÍ gur gá tuilleadh feabhais a chur ar an bpleanáil ilbhliantúil airgeadais le 

haghaidh infheistíocht sa dúlra, agus, ag féachaint d'Airteagal 8 den Treoir maidir le 

Gnáthóga, AONTAÍONN SÍ gur gá na creataí gníomhaíochta tosaíochta a thabhairt cothrom 

le dáta agus a fheabhsú, go háirithe tríd an teimpléad a shimpliú, ag féachaint don chéad 

chlárthréimhse eile, agus an taithí a fuarthas leis na creataí gníomhaíochta tosaíochta atá ann 

faoi láthair á cur san áireamh; 

19. IARRANN SÍ ar an gCoimisiún agus ar na Ballstáit Natura 2000 agus an bhithéagsúlacht i 

gcoitinne a chomhtháthú ar bhealach níos éifeachtaí sa chomhbheartas talmhaíochta, sa 

bheartas comhtháthaithe, sa chomhbheartas iascaigh, sa bheartas muirí lánpháirtithe agus sa 

bheartas taighde agus nuálaíochta, agus AITHNÍONN SÍ an acmhainn atá sna beartais sin 

cuidiú go mór le cuspóirí na dtreoracha dúlra a bhaint amach; 

 

20. AITHNÍONN SÍ an ról tábhachtach atá ag clár LIFE ó thaobh na straitéise de agus IS DÍOL 

SÁSAIMH DI go bhfuil sé molta ag an gCoimisiún go gcuirfí méadú ar an maoiniú 

tiomnaithe don dúlra agus don bhithéagsúlacht laistigh d'imchlúdach reatha LIFE, rud a 

chuirfidh leis na deiseanna atá ann infheistíocht a dhéanamh i Natura 2000 agus i mbonneagar 

glas eile; 

 

21. LEAGANN SÍ béim ar an ról thar a bheith tábhachtach atá ag an gciste Eorpach talmhaíochta 

um fhorbairt tuaithe faoin gcomhbheartas talmhaíochta (CBT) agus IS DÍOL SÁSAIMH DI 

go bhfuil rún ag an gCoimisiún meastóireacht a dhéanamh ar thionchar CBT ar an 

mbithéagsúlacht, as seo go dtí 2019, agus go gcuirfear ceanglais chomhréireachta maidir le 

rialú agus le fíorú san áireamh agus go n-áiritheofar freisin go mbainfear na spriocanna maidir 

leis an gcomhshaol amach, chun tuilleadh forbartha a dhéanamh ar scéimeanna a bheidh in 

oiriúint do riachtanais Natura 2000 agus do riachtanais limistéir ardluacha dúlra eile, trí chuir 

chuige íocaíochta bunaithe ar thorthaí agus ar bhealaí eile agus trí oiliúint d'fheirmeoirí trí 

sheirbhísí comhairleacha feirmeoireachta; 

 

22. LEAGANN SÍ béim ar a thábhachtaí atá sé measúnú nuashonraithe a dhéanamh ar riachtanais 

le haghaidh chur chun feidhme na dtreoracha dúlra agus measúnú a dhéanamh ar an úsáid 

iarbhír a bhaintear as na leithdháiltí airgeadais le haghaidh chosaint na bithéagsúlachta, lena 

n-áirítear Natura 2000, d'fhonn a áirithiú go mbainfear úsáid éifeachtach as na leithdháiltí sin i 

rith an chreata airgeadais ilbhliantúil reatha agus IARRANN SÍ AN ATHUAIR ar an 

gCoimisiún anailís a dhéanamh ar éifeachtacht an chur chuige chomhtháite maidir le maoiniú 

na bithéagsúlachta8; 

 

                                                 
8 15389/15 - Conclúidí ón gComhairle maidir leis an Athbhreithniú Meántéarmach ar Straitéis 

Bhithéagsúlachta an Aontais go dtí 2020, mír 13. 



 

 

10500/17   nid/PD/kb 9 
IARSCRÍBHINN DG E 1A  GA 
 

23. MEABHRAÍONN sí na conclúidí a ghlac sí maidir leis an Tuarascáil Speisialta ó 
Chúirt Iniúchóirí na hEorpa, inar aithin sí gur gá na scéimeanna cistiúcháin a oiriúnú ar 
bhealach níos éifeachtaí do chuspóirí sonracha láithreáin Natura 2000 agus inar aontaigh sí 
leis an moladh go leagfadh an Coimisiún síos táscairí trasghearrthacha Natura 2000 le 
haghaidh chistí ábhartha uile an Aontais don chéad chlárthréimhse eile, agus CUIREANN SÍ i 
dTREIS gur gá do na Ballstáit táscairí agus spriocanna a chur san áireamh a bhaineann go 
sonrach le Natura 2000, agus gur gá a fhoráil go bhféadfar rianú níos pointeáilte agus níos 
cruinne a dhéanamh ar na torthaí a thagann as maoiniú Natura 2000; 

 
24. LEAGANN SÍ béim ar a thábhachtaí atá sé infheistíocht na hearnála príobháidí sa dúlra a 

spreagadh, agus TUGANN SÍ DÁ hAIRE go bhfuil tacaíocht á tabhairt do thionscadail a 
bhaineann leis an mbithéagsúlacht faoin tsaoráid mhaoiniúcháin um chaipiteal nádúrtha, agus 
go bhfuil forbairt á déanamh ar threoirthionscadail maidir le maoirseacht ar thalamh 
príobháideach agus rannpháirtíocht níos fearr ón earnáil airgeadais a chur chun cinn; 

 
25. Is DÍOL SÁSAIMH DI go ndearnadh treoir a fhorbairt chun tacú le húsáid straitéiseach 

bonneagair ghlais a rannchuidíonn le spriocanna na dtreoracha dúlra, go háirithe trí nascacht 
níos fearr a bheith idir limistéir Natura 2000 i gcomhthéacs trasteorann; agus i ndáil leis sin, 
IARRANN SÍ AN ATHUAIR ar an gCoimisiún togra a chur ar aghaidh le haghaidh líonra 
tras-Eorpach don bhonneagar glas (TEN-G)9; 

 
26. Faoi Thosaíocht D: Cumarsáid agus for-rochtain níos fearr, páirt a thabhairt do 

shaoránaigh, do gheallsealbhóirí agus do phobail 
 
27. TUIGEANN SÍ go bhfuil rath an phlean gníomhaíochta ag brath i ndeireadh an lae ar 

fheasacht agus ar rannpháirteachas shaoránaigh na hEorpa agus na ngeallsealbhóirí eile go 
léir, lena n-áirítear úinéirí talún, agus ar na naisc a neartú idir an oidhreacht nádúrtha agus an 
oidhreacht chultúrtha, agus dá bhrí sin, TACAÍONN SÍ leis an gcuspóir a leagtar amach sa 
phlean gníomhaíochta an rannpháirteachas sin a neartú agus a chur chun cinn ar gach leibhéal, 
go háirithe ar an leibhéal áitiúil agus trí dhaoine óga a bheith páirteach sa Chór 
Dlúthpháirtíochta Eorpach; 

 

                                                 
9 15389/15 - Conclúidí ón gComhairle maidir leis an Athbhreithniú Meántéarmach ar 

Straitéis Bhithéagsúlachta an Aontais go dtí 2020, mír 30. 

28. TUGANN SÍ DÁ hAIRE gurb iad na Ballstáit atá freagrach as cur chun feidhme na 

dtreoracha dúlra agus GRÍOSAÍONN SÍ an Coimisiún, i dteannta na n-údarás náisiúnta, 

réigiúnach agus áitiúil, leis an bplean gníomhaíochta a chur chun cinn agus a chur chun 

feidhme d'fhonn cuidiú leo cuspóirí na dtreoracha dúlra a bhaint amach; 

 

29. AITHNÍONN SÍ gur gearr an tréimhse ama a leagadh amach leis an bplean gníomhaíochta a 

sheachadadh agus, dá bhrí sin ÁITÍONN SÍ ar an gCoimisiún faireachán a dhéanamh ar 

sheachadadh an phlean ar feadh na 15 ghníomhaíocht a sainaithníodh ann, i ndlúthchomhar 

leis na Ballstáit agus le hinstitiúidí an Aontais, go háirithe Coiste na Réigiún, an 

Ghníomhaireacht Eorpach Comhshaoil, agus na geallsealbhóirí ábhartha eile go léir. 

 

_______________________ 


